
ᑲᓇᑕᐅᑉ ᓄᑖᖅ ᒐᕙᒪᖓ ᐱᓕᕆᐊᕆᓂᐊᕐᓂᕋᖅᓯᒪᔭᒥᓂᒃ ᐅᑭᐅᖅᑕᖅᑐᒥ ᑲᔪᓯᑎᑦᑎᕗᖅ 
 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 25, 2007) – ᓂᖅᑐᕐᓇᖅᑐᖅ ᑦᓴᒃ ᓱᑐᕌᓪ, ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦ ᐊᒻᒪ 
ᒐᕙᒪᑐᖃᒃᑯᑦ ᐊᓪᓚᖓᔪᓂᒃ ᐊᓪᓚᓂᒡᓗ ᐊᑎᖃᖃᑕᐅᙱᑦᑐᓂᒃ ᐅᖃᖃᑎᖃᖅᑎᐊ, ᐅᓪᓗᒥ ᓇᓗᓇᐃᖅᓯᕗᖅ 
ᓄᓇᕐᔪᐊᑉ ᐅᑭᐅᖅᑕᖅᑐᖏᑦᑕ ᐊᕐᕌᒍᐊᓄᑦ ᐱᓕᕆᐊᒃᓴᐃᑦ ᖁᓖᑦ ᑮᓇᐅᔭᖅᑖᕐᓂᖏᓐᓂᒃ ᕿᒥᕐᕈᔾᔪᑎᒃᓴᐃᑦ 
ᑲᓇᑕᐅᑉ ᐅᑭᐅᖅᑕᖅᑐᐊᓂ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᐃᓄᐃᑦ ᐋᓐᓂᐊᙱᓐᓂᖏᓐᓂᒃ ᐊᒻᒪ ᐊᕙᑎᐅᑉ 
ᐊᒃᑐᖅᑕᐅᓂᐊᕐᓂᖓᓂᒃ. 

“ᐅᑭᐅᖅᑕᖅᑐᖁᑎᕗᑦ ᐱᓪᓗᒍ ᑲᓇᑕᐅᑉ ᓄᑖᖅ ᒐᕙᒪᖓ ᐊᖓᔪᖅᑲᐅᓯᕐᒪᑦ ᐊᓐᓇᐅᒪᑏᓐᓇᕈᓐᓇᕐᓂᐊᕐᒪᑦ ᐊᒻᒪ 
ᓴᐳᑎᓗᒍ ᑭᖑᕚᖑᓛᖅᑐᓄᑦ,” ᒥᓂᔅᑕ ᓱᑐᕌᓪ ᐅᖃᕐᐳᖅ. “ᐅᓪᓗᒥ ᐅᐱᒍᓱᒃᑐᖓ ᓄᓇᕐᔪᐊᑉ ᐅᑭᐅᖅᑕᖅᑐᖏᑦᑕ 
ᐊᕐᕌᒍᐊᓄᑦ ᓄᑖᑦ ᖃᐅᔨᓴᒐᒃᓴᐃᑦ ᑐᑭᓯᕚᓪᓕᕈᑎᒋᔪᓐᓇᕐᓂᐊᖅᑕᕗᑦ ᐅᑭᐅᖅᑕᖅᑐᕐᒥᒃ ᓇᓗᓇᐃᕈᓐᓇᕋᒃᑭᑦ, 
ᐅᑭᐅᖅᑕᕐᑐᕐᒥ ᐱᔾᔪᑎᒃᓴᓂᒃ ᐊᐅᓐᓂᖅᑐᔪᒃᑯᑦ ᐱᕙᓪᓕᐊᑎᑦᑎᔾᔪᑎᒋᔪᓐᓇᕐᓂᐊᖅᑕᕗᑦ, ᐊᒻᒪ ᐅᑭᐅᖅᑕᖅᑐᕐᒥᐅᑦ 
ᑲᓇᑕᒥᐅᓕᒫᓪᓗ ᐃᓅᓯᖏᑦ ᐊᑲᐅᓯᕚᓪᓕᕈᓐᓇᕐᓂᐊᓕᖅᖢᑎᒃ.” 
 
ᐱᓕᕆᐊᖑᓂᐊᖅᑐᑦ ᐅᑯᓂᖓ ᐃᓚᖃᖅᑐᑦ: 

• ᑲᐅᐸᓐ, ᖁᐱᕐᕈᕋᓛᑦ ᐱᕈᖅᑐᓪᓗ ᐋᖅᑭᒃᓯᒪᓂᖏᑦ ᖁᑦᑎᒃᑑᑉ ᓂᒋᖔᖓᓂ ᓄᓇᒥ  
• ᓯᓚᐅᑉ ᐊᓯᔾᔨᕐᓂᖓᑕ ᑲᓇᑕᐅᑉ ᐅᑭᐅᖅᑕᖅᑐᐊᑕ ᓄᓇᖓ ᐊᒃᑐᖅᑕᐅᓂᐊᕐᓂᖓ  
• ᐃᒪᖅᓱᓕᐊᖑᓯᒪᔪᑦ ᐅᑭᐅᖅᑕᖅᑑᑉ ᓄᓇᓕᖏᑦᑕ ᐃᒪᕐᓗᖏᓐᓂᒃ ᐃᕐᕈᖅᑐᐃᔾᔪᑎᒃᓴᐃᑦ  
• ᐊᕙᑎᐅᑉ ᐊᓯᔾᔨᕐᓂᖓ ᐊᒻᒪ ᔫᑳᓐᒥ ᐃᒪᖅᓱᐃᑦ ᐊᑐᖅᑕᐅᔾᔪᓯᑐᖃᖏᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ  
• ᐅᑭᐅᖅᑕᖅᑐᕐᒥ ᓇᐹᖅᑐᐃᑦ ᑭᒡᓕᖓᑦ ᐊᓯᔾᔨᕐᐸᓪᓕᐊᓂᖓᓄᑦ ᐊᒃᑐᖅᑕᐅᓂᐊᖅᑐᑦ  
• ᐅᖅᓱᒃᓴᖅᓯᐅᕐᓂᒃᒧᑦ ᐊᒻᒪ ᒑᓯᒃᓴᖅᓯᐅᕐᓂᕐᒧᑦ ᐅᑭᐅᖅᑕᖅᑐᕐᒥᐅᑦ ᐊᒃᑐᖅᑕᐅᓂᐊᕐᓂᖏᑦ  
• ᐆᒃᑐᕋᖅᓯᓂᖅ ᓯᓚᐅᑉ ᐊᓯᔾᔨᕐᐸᓪᓕᐊᓂᖓ ᓄᓇᐅᑉ ᐊᒻᒪ ᐃᒪᐃᑦ ᐋᖅᑭᒃᓯᒪᓂᖏᓐᓂᒃ ᖃᓄᖅ 

ᐊᒃᑐᐃᓂᐊᕐᒫᖔᑦ ᖁᑦᑎᒃᑐᕐᒥ  
• ᐅᔾᔨᖅᓱᐊᖑᓂᖏᑦ ᓄᓇᕐᔪᐊᑉ ᓯᓚᖓᑕ ᐊᓯᔾᔨᕐᓂᖓᓄᑦ ᐊᒃᑐᖅᑕᐅᓂᐊᕐᓂᖏᑦ ᑐᒃᑐᐃᑦ ᑐᒃᑑᔭᐃᓪᓗ 

ᐊᒻᒪ ᐃᓄᐃᑦ ᓄᓇᓕᖏᓐᓄᑦ ᐊᒃᑐᐊᓂᕆᔭᖏᑦ  
• ᓄᓇᑦᓯᐊᕐᒥ ᐊᓂᐅᕙᐃᑦ ᖃᐅᔨᓴᖅᑕᐅᓂᖏᑦ  
• ᐅᑭᐅᖅᑕᖅᑐᕐᒥ ᐆᒪᔪᑦ ᓇᔪᒐᖏᑦ ᐊᓯᔾᔨᕐᐸᓪᓕᐊᔪᑦ: ᐊᔾᔨᒌᙱᑦᑐᑦ ᖃᐅᔨᓴᖅᑏᑦ ᐊᒃᑐᐃᓂᐊᖅᑐᓂᒃ 

ᕿᒥᕐᕈᓂᖓᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᓇᓄᐃᑦ ᐊᒃᑐᖅᑕᐅᓂᐊᕐᓂᖏᓐᓂᒃ 
 
44 ᑲᓇᑕᒥ ᖃᐅᔨᓴᕈᑎᒃᓴᐃᑦ ᓄᓇᕐᔪᐊᑉ ᐅᑭᐅᖅᑕᖅᑐᖏᑦᑕ ᐊᕐᕌᒍᐊᓂ 2007-2008 ᑲᓇᑕᐅᑉ ᒐᕙᒪᖓᑕ 
ᑮᓇᐅᔭᖃᖅᑎᓐᓂᐊᖅᑕᖏᑦ ᓂᕈᐊᖅᑕᐅᓚᐅᖅᑐᑦ ᒫᔾᔨ 2007-ᒥ. ᖃᓄᐃᓕᐅᖅᑎᑦᑎᔾᔪᑕᐅᔪᒥ ᐅᓪᓗᒥ, ᒥᓂᔅᑕ 
ᓱᑐᕌᓪ ᓇᓗᓇᐃᖅᓯᖅᑲᐅᔪᖅ ᖃᐅᔨᓴᕈᑎᒃᓴᐃᑦ ᖁᓖᑦ $17 ᒥᓕᐊᓐᓂᒃ ᑮᓇᐅᔭᖃᖅᑎᑕᐅᓂᐊᓕᕐᓂᖏᓐᓂᒃ 
ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓂᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ ᖃᐅᔨᓴᕈᑕᐅᓂᐊᖅᖢᑎᒃ.  

1,250 ᐅᖓᑖᓃᑦᑐᑦ ᖃᐅᔨᓴᖅᑏᑦ ᑲᓇᑕᐅᑉ ᒐᕙᒪᖓᑕ ᑮᓇᐅᔭᖃᖅᑎᑕᖏᓐᓂᒃ ᖃᐅᔨᓴᕐᓂᐊᖅᑐᑦ 67-ᓂ 
ᓄᓇᓕᖕᓂ ᖃᐅᔨᓴᕐᕕᐅᔪᓂᓗ ᑲᓇᑕᐅᑉ ᐅᑭᐅᖅᑕᖅᑐᖓᓂ. ᐅᑭᐅᖅᑕᖅᑐᕐᒥ ᓄᓇᓖᑦ ᑮᓇᐅᔭᑎᒍᑦ 
ᒪᑭᑉᐹᓪᓕᕈᑎᒋᓂᐊᖅᑖ ᓄᑖᓂᒃ ᐱᓕᕆᓕᒻᒪᖕᓂᖏᓐᓄᑦ ᐊᒻᒪ ᐱᓕᒻᒪᒃᓴᖅᑕᐅᓂᖏᓐᓄᑦ, ᓄᑖᑦ 
ᐱᓕᕆᔾᔪᓯᙳᓵᖅᑐᑦ ᐊᑐᖅᑕᐅᓕᕐᓂᖏᓐᓄᑦ, ᐊᒻᒪ ᓇᓗᓇᐃᖅᑕᐅᓂᖏᓐᓄᑦ ᓄᑖᑦ ᑮᓇᐅᔭᑎᒍᑦ ᐱᕕᒃᓴᐃᑦ.  

 



- 30 - 

ᑐᓴᕆᐊᒃᑲᓐᓂᕐᕕᒃᓴᐃᑦ ᑐᓴᖅᑎᓪᓗᒋᑦ: 
 
ᒥᓂᔅᑕᐅᑉ ᐊᒡᓚᒡᕕᐊᓂ  
ᑎᐊᑦ ᔨᐅᒪᓐᔅ 
ᑐᓴᐅᒪᑎᑦᑎᓂᕐᒥᒃ ᑐᑭᒧᐊᒃᑎᑦᑎᔨ 
ᓂᖅᑐᕐᓇᖅᑐᖅ ᑦᓴᒃ ᓱᑐᕌᓪ ᐊᒡᓚᒡᕕᐊᓂ 
819-997-0002 

ᑭᒃᑯᑐᐃᓐᓇᓂᒃ ᑐᓴᐅᒪᑎᑦᑎᔨ 
ᐃᓄᓕᕆᔨᑐᖃᒃᑯᓐᓂ 
819-953-1160 
www.inac.gc.ca 

 
 
 
 
 
 


